
YEZH KOMZET

DEC'H, HIRIE, ARC'HOAZH

PIV, PESEURT, PENAOS, PELEC'H, PEGOULZ ?

LIVEOÙ

a) Klasoù divyezhek : eus kevrenn ar re grenn betek ar CE1 d'an nebeutañ

b) Diorroadur d'ar brezhoneg : adalek ar CP betek al lise ha pelloc'h…

PALIOÙ

· MS-GS : yezh komzet : gouzout ober gant…

· GS-CP : yezh komzet : reizhañ ha kadarnaat an implij pleustrek

· Adalek ar CE1 : yezh komzet ha skrivet : kadarnaat hag astenn implij ar verb bezañ


Pal pennañ :

GOUZOUT FRAMMAÑ HAG ASTENN FRAZENNOÙ SIMPL

OC'H OBER GANT AR VERB BEZAÑ

Palioù etre :

Geriaouiñ

-    dec'h, hirie, arc'hoazh  (adverboù amzeriañ),

-   laouen, trist, fumet, skuizh, klañv (anvioù gwan,  doareañ)

  -   er gêr, er skol, en ospital, er c'hoad, war an aod  (anvioù-kadarn lec'hiañ)

Morfo-ereadurezh :

a) Ar verb bezañ

Stummoù an trede gour unan

en amzer-vremañ, amzer da zont, amzer amdremenet

('oa - zo / eo / emañ - vo)

b) Lec'hiañ ar c'helou nevez e penn-kentañ ar frazenn

(urzh ar mentadoù er frazennoù simpl)

Respont ouzh piv, peseurt,  penaos, pelec'h, pegoulz ?

DOARE OBER :

Dre gomz, a-stroll

DIAZEZ REKIS

Anavezout deizioù ar sizhun
DAFAR HOLLEK

· Div rizenn deizioù ar sizhun ha biroù o tiskouel dec'h, hirie (en ruz) hag arc'hoazh, (skrivet pe get hervez ar pal)

Livet e vo bet an deizioù vak evel boas.

   (dec'h)
     ( hirie )       ( arc'hoazh )

     (
     

(
      (
Al lun   Ar meurzh    Ar merc’her      Ar yaou     Ar gwener    Ar sadorn    Ar sul
Dilun    Dimeurzh     Dimerc’her       Diriaou     Digwener      Disadorn      Disul
· Skeudennoù o tiskouel eus 4 da 7 tudenn (Lom, Soazig, Mai…)

· Skeudennoù arouezañ tres an dremm :

Laouen
             trist

     fumet

skuizh


klañv

· Skeudennoù o tiskouez  al lec'hioù

er skol
            er gêr

  en ospital

  er c'hoad

  war an aod



DIBUN AL LABOUR



1° GOUZOUT OBER GANT 

DEC'H

HIRIE

ARC'HOAZH








'OA

 'ZO

    'VO









PESEURT ?

-   Kinnig rizenn gentañ ar sizhun ouzh an daolenn ( al lun… )

· Goulenn adlâret anvioù an deiziadoù (distagadur, eñvoriñ)

· Plasañ ar biroù,

· Kinnig ar framm-pal ha goulenn adlâret :

Yaou 'zo hirie.

Merc'her 'oa dec'h.

Gwener 'vo ar arc'hoazh.

· Goulennoù serr : Lun 'zo hirie ?
· Goulennoù digor : Peseurt deiz 'oa dec'h

· Cheñch plas d'ar biroù hag adober

· Goulenn gant bugale 'zo ren ar c'hoari (sevel goulennoù ouzh ar reoù all)

( Laosket e vo a-gostez, evit ar poent, implij emañ  ( Hirie emañ (al) lun ? )

 
 ( Adlâret a-stroll, met respont d'ar goulennoù pephini d'e dro.

2° ADIMPLIJOUT


DEC'H

HIRIE

ARC'HOAZH







'OA

 'ZO

    'VO

     OBER GANT


TRIST, LAOUEN, SKUIZH…

PENAOS ?

a) Kinnig an tudennoù a vo implijet (tikedennoù peget ouzh an daolenn) : 

· adlâret o anvioù

· respont ouzh goulennoù digor : Soazig eo ? Ya / N'eo ket 

· respont ouzh goulennoù serr : Piv eo ? Lom eo

c) Kinnig an tikedennoù o tiskouez tres an dremm :

· Adlâret,

· Goulennoù serr : Trist eo ? Ya / N'eo ket

· Goulennoù digor gant PENAOS

 Penaos eo ? Skuizh eo.

d) Lec'hiañ  dindan eil rizenn ar sizhun ( dilun ), skeudennoù an tudennoù, ha dindane c'hoazh skeudennoù tresoù an dremm :

  (
     
  (
            (
Dilun    Dimeurzh     Dimerc’her       Diriaou        Digwener      Disadorn      Disul




 Lom

  Soazig
       Mai
     Gurvan

· Goulenn adlâret ar frazennoù-pal :

Trist eo Soazig hirie.

Skuizh 'oa Lom dec'h.

Fumet 'vo Gurvan disadorn.

· Goulennoù serr : Klañv 'oa Lom dilun ? Ne oa ket.

· Goulennoù digor : PIV ha PENAOS

Piv 'zo trist hirie ?

Penaos e oa Lom dec'h

· Cheñch plas d'ar biroù ha d'an tikedennoù

· Astenn rizenn ar sizhun ( disul tremenet, dilun o tont )

· Goulenn gant bugale 'zo ren ar c'hoari (sevel goulennoù ouzh ar reoù all)

3° ADIMPLIJOUT


DEC'H

HIRIE

ARC'HOAZH







'OA

 'ZO

    'VO

     OBER GANT


ER GÊR, ER SKOL, EN OSPITAL…







PELEC'H ?

a) Kinnig an tikedennoù o tiskouez al lec'hioù :

· Adlâret : ar gêr, ar skol…

· Goulennoù serr : An ospital eo ? Ya / N'eo ket

· Goulennoù digor : Petra eo ?

b) Lec'hiañ  dindan eil rizenn ar sizhun (dilun), skeudennoù an tudennoù, ha dindane c'hoazh skeudennoù al lec'hioù :

   (
     
   (
   
    (
Dilun    Dimeurzh     Dimerc’her       Diriaou       Digwener       Disadorn      Disul



             Lom

    Soazig
      Mai
     Gurvan

· Goulenn adlâret ar frazennoù-pal :

Er skol emañ Soazig hirie.

Er gêr 'oa Lom dec'h.

War an aod 'vo Gurvan disadorn.

· Goulennoù serr : Er c'hoad 'oa Lom dilun ? Ne oa ket.

· Goulennoù digor : PIV ha PELEC'H

Piv 'zo er skol hirie ?

Pelec'h e oa Lom dimeurzh ?

· Cheñch plas d'ar biroù ha d'an tikedennoù

· Astenn rizenn ar sizhun ( disul tremenet, dilun o tont )

· Goulenn gant bugale 'zo ren ar c'hoari (sevel goulennoù ouzh ar reoù all)

4° ADIMPLIJOUT


DEC'H

HIRIE

ARC'HOAZH







'OA

 'ZO

    'VO






SKUIZH, LAOUEN, FUMET…

ER GÊR, ER SKOL, EN OSPITAL…







PIV ? PENAOS ? PELEC'H ?

OBER GANT


PEGOULZ ?
c) Lec'hiañ  dindan eil rizenn ar sizhun (dilun), skeudennoù an tudennoù, dindane skeudennoù tres an dremm, ha dindane skeudennoù al lec'hioù :

   (
     
    (
   
    (
Dilun    Dimeurzh     Dimerc’her       Diriaou       Digwener      Disadorn       Disul




Lom

   Soazig
       Mai
     Gurvan

a) Goulenn adlâret ar frazennoù-pal :

Trist eo Soazig er skol hirie.

Laouen 'oa Lom er gêr dec'h.

Klañv 'vo Gurvan en ospital disul.

· Goulennoù serr : Laouen 'vo Gurvan en ospital disul ? Ne vo ket.

· Goulennoù digor a bep eil gant  PIV, PENAOS ha PELEC'H

b) Goulenn adlâret ar frazennoù-pal :

Hirie eo trist Soazig er skol.

Dec'h e oa Laouen Lom er gêr.

Disul e vo klañv Gurvan en ospital.

· Goulennoù serr :  Dec'h 'oa trist Soazig er skol ? Ne oa ket.

· Goulennoù digor : PEGOULZ ?
Pegoulz e oa Fumet Gurvan war an aod ?

· Cheñch plas d'ar biroù ha d'an tikedennoù

-   Goulenn gant bugale 'zo ren ar c'hoari (sevel goulennoù ouzh ar reoù all)

c) Goulennoù a bep eil gant PIV, PENAOS, PELEC'H, PEGOULZ ha PESEURT DEIZ
ASTENNOÙ

A. DRE GOMZ : Astenn d'ar gourioù all (P3, S1, S2, P1, P2)

· Ober gant stummoù an trede gour lies (lakaat div dudenn dindan ar memes deiz)

Adlârout :
Disul e oa Lom ha Soazig trist er gêr.

Goulenn :

Pegoulz e oant trist er gêr ?

Respont :

Disul e oant trist er gêr.

· Ober gant ar c'hentañ hag an eil gour unan (tikedennoù- aroueziañ te ha me)

Adlârout :
Hirie on laouen war an aod.

Goulenn :

Pegoulz out laouen war an aod ?

Respont :

Hirie on laouen war an aod.

· Ober gant ar c'hentañ hag an eil gour lies (tikedennoù aroueziañ ni ha c'hwi)

Adlârout :
Dilun e vimp (vefomp) trist er skol.

Goulenn :

Pegoulz e viot (vefet) trist er skol ?

Respont :

Disul e vimp (vefomp) trist er skol.

B. DRE SKRID (adalek ar GS divyezhek)

Bez e c'hellor skrivañ, war an holl dikedennoù (tresoù an dremm, lec'hioù, tudennoù…) ar gerioù a ya asambles gant bep a dresadenn.

• Er skol-vamm hag er CP divyezhek e talvezo d'ar vugale evit kregiñ gant envoriñ skrid hollek ar gerioù-se (sevel ar "stock"-gerioù-daveennoù).

• Adalek ar CE1 divyezhek e c'hello ar skolaer(ez) goulenn digant ar vugale, e fin pep prantad dre gomz :

- Adlec'hiañ an tikedennoù an eil dindan eben, ha dindan rizenn ar sizhun, a-skouer gant ur frazenn bet skrivet war an daolenn, ha "lenn" a vouezh-uhel an daolenn bet savet evel-se.

- Respont dre skrid (war o c'haier-esaeañ pe war o maen-glas) d'ur goulenn dre gomz (pe da veur a hini), en ur ober gant ar gerioù diskouezet gant ur bann skeudennoù :

Tikedennoù war-wel :

Hirie - Soazig - Klañv - er gêr

Goulenn dre gomz :


Pelec'h eo klañv Soazig hirie ?

Respont skrivet :


Er gêr eo klañv Soazig hirie.

Reizhet e vo kerkent gant ar skolaerez war an daolenn ha lennet a vouezh uhel gant ur bugel.

Ma tegouezh d'ur bugel kinnig ur frazenn reizh met na respontfe ket d'ar goulenn ( Klañv eo Soazig er gêr hirie. ), e c'houlenno ar skolaer(ez) digant ar vugale skrivañ war o maen-glas ar goulenn a glot gant ar respont-se (Piv 'zo klañv er gêr hirie ? )

Evit gellout ober kement-mañ e ranko ar vugale kemer harp ouzh skritelloù war-wel d'an holl o tiskouel doare skrivañ stummoù ar verb bezañ, renket e stumm taolennoù displegañ ar verboù.

• Kement-mañ a c'hell bezañ implijet kenkoulz all :

- Er c'hentelioù diorroadur d'ar brezhoneg, adalek ar CM1 betek al lise,

- Er c'hentelioù evit an dud deuet.

EVEZHIADENNOÙ, BEVENNOÙ

Poelladennoù frammañ dre gomz, da lâret eo poelladennoù sistematizañ eo ar mod-labourat-mañ.

Seurt poelladennoù a ranker ober kalz gante pa gelenner ur yezh en ur mod sistematek, evel er c'hentelioù opsion, LV2 pe evit an dud deuet… pa n'haller ket ober 'mod all.

Evit ar c'helenn divyezhek avat ez eo un afer all :

· Arabat ober gante en ur mod reoliek, ha nebeutoc'h c'hoazh hervez un hentad bet termenet en a-raok, met evit seveniñ da ezhommoù ar vugale en o implij pleustrek eus ar yezh : bez e c'hellont neuze dont da stankañ mankoù, da gadarnaat pe da astenn ur framm dam-mestroniet gant ar vugale.

Kinniget e vefont eta diouzh ar mankoù pe an ezhommoù bet renablet gant ar skolaer(ez).

· Arabat kas an dibun-mañ en e bezh war ar memes prantad, pep pazenn o tont raktal war lerc'h eben : bez e c'hell an traoù bezañ rannet e meur a brantad, a-hed ur bloavezh-skol, ehanoù etreze, kuit a skuizhañ ar vugale.

· Arabat eo d'ur prantad sistematek evel-se bezañ hiroc'h evit 10 mn e kevrenn re vras ar Skol-vamm hag 20 mn er CM2 (mui 10 mn dre skrid).

· Arabat ankouaat e tenn ar pal(ioù) d'ar yezh komzet dreistholl… Er CP-CE1 divyezhek, met ivez er c'hentelioù yezh, e vo gwelloc'h ober da gentañ gant skeudennoù tra ken ; ne vo skrivet ar gerioù war an tikedennoù nemet pa vo sur e vo bet tapet mat ar gerioù dre glevet (distagadur hag envoriñ). Rak ur riskl a vez bepred e vije kontamnet an distagadur gant ar skrid (pe diwar levezon ar galleg, pe abalamour da skrid unvan ar brezhoneg e-unan (dreistholl evit al liammoù etre ar gerioù).

